Keynote address by Her Worship Mayor of Musina, Clir Mihloti
Muhlope during the older person’s event at Malale Community Hall
on Thursday 01 February 2018




Ndo livhuwa Mutshimbidza-mushumo

Vhathu vhothe kha vha nthuse ndi luvhe saizwi vhane vha mavu vho ri
kanda

Makhanselara ashu

Vhaimeli vha De Beers Venetia Mine

Vhaeni vhothe vho rambiwaho

Ri sa hangwi vhaaluwa vhashu vho ri kuvhanganyaho thano namusi
Ndi a vha resha.

U kuvhangana hashu hatha namusi ndi u phetha ndaela u ya nga munwe
wa milayo ya fumi ine ya wanala kha bugu ya Ekisoda 20. Mulayo wa
hone uri: “Hulisa khotsi au na mme au uri u lalame kha shango le
Yehova Mudzimu wau a u nea lone.”

Lushaka lune Iwa si thogomele vhaaluwa vhalwo lu nga nndu ine mutheo
kana foundation yayo ya khou thenga-thenga. Hezwi zwi kho tou
khwathisedza uri vhaaluwa ndi thikho ine rine vhaswa ra dedengela
ngayo zwi tshi kwama matshilele, mvelele, mikhwa na mikhuvha yashu
sa MaAfrika.

Munwe muimbi o zwi amba zwavhudi ari vhakalaha na vhakegulu
vhashu ndi dzi dictionary dzi re na milenzhe. Hei i tou vha khwathisedzo
yauri a hu na tshisima tsha ndivho tshine tsha fhira vhaaluwa vhashu.

Mivhigo i si gathi yauri hu na vhaaluwa vhane vha khou tambudziwa yo
swika ndevheni dzashu. Khuwelelo ndi yauri kha ri vhige zwiito zwothe
zwa u tambudzwa ha vhaaluwa uri vha kwameaho vha dzhielwe
vhukando vhu dudelaho ha mulayo.



Kha ndi swikise dzi ndivhuwo kha vha Venetia Mine, mihasho ya
muvhuso, zwiimiswa zwa tshitshavha na vhashumisani vhashu vhe vha
vhona zwi zwa ndeme uri ri vhe na mushumo hoyu wa namusi. Rine sa
maspala, ro vha ri sa do zwi kona ri rothe ngauri munwe muthihi a u tusi
mathuthu.

Thikedzo ine ra i wana kha foramu yashu ya vhaaluwa na mishumo yayo
mivhuya ri a i divha. Kha ri ise phanda ngauralo ri tikedzane u khwinisa
vhutshilo ha vhadzulapo vhothe vha Musina.

Ndi a zwi divha uri vhaaluwa a si vhathu vhane ra tea u vha fareledza
nga u lapfisa nyambo dzashu hezwi musi ro vha kuvhanganya.

Nga eneo maipfi a si gathi ndi ri: Tshilidzi tsha Murena washu Yesu Kristo,
na vhukonani ha muya mukhethwa, kha zwi vhe na vhaaluwa vhashu -
u bva zwino u swika nga hu sa fheliho.

Ndi a livhuwa.



